
Facal Toisich

Ged nach robh e nar beachd nuair a bha sinn ag ullachadh na h-irise, tha
teicneolas agus sgriobhadh an luib deagh chuid de na h-earrannan anns
an aireamh seo de Na Duilleagan Gaidhlig. Chisibh mar a tha clann ann

am Bearnaraigh Mor a’ cleachdadh an eadar-lin ann a bhith a’ moladh an
Tighearna, beagan mun Bhioball air loidhne, beagan mun fhear a sgriobh le
laimh fhéin, le peann air paipireas, na faclan a labhair Pol, agus beagan mun
fhacal logos (anns a’ cholbh don luchd-ionnsachaidh).

Ann an sin, chi sibh mar a tha teicneolas air a bhith ag atharrachadh thairis air
na linntean, agus mar a tha na doighean anns am bi daoine a’ sgriobhadh agus
a’ leughadh ag atharrachadh cuideachd. No, smaoinich air an Urnaigh a thagh
sinn, a thog Alasdair MacGilleMhicheil on bheul-airthis, agus a chuir e ann an
clo ann an leabhar mor trom, agus gu bheil sibh a-nise ga leughadh air bileag,
no air sgrion ann an cruth digiteach —’s e an aon trnaigh a th’ ann, leis an aon
bhrigh, ged a chaidh fhoillseachadh ann an caochladh chruth thairis air corris
ceud bliadhna.

Ach tha aon rud ann nach eil ag atharrachadh idir: eadar peann is sgrion, eadar
lamh-sgriobhainnean agus app air fon-laimh, eadar leabhar ann an clo agus
Twitter, tha Facal Dhe fhathast a’ labhairt rinn. Ge b’ e an teicneolas, tha an guth
citin, caol (1 Righrean 19: 12) fhathast ri chluinntinn, ma tha sinn ag &isteachd
ann an da-rireadh, le Urnaigh agus le cridhe a tha fosgailte dhan Tighearna.

Aig amannan tha e doirbh an guth sin chluinntinn, no fois agus sith
fhaighinn anns an latha airson tide a chur seachad le Dia, agus le Fhacal.

Aig am sgriobhaidh, le teintean uabhasach a’ deéanamh sgrios cha mhor do-
chreidsinneach ann an Astrailia, cogaidhean agus tuairisgeul chogaidhean
ann an loran agus aiteachan eile, agus stri agus Upraid a’ dol gun sguir anns
an rioghachd seo fhéin, tha e furasta a bhith air ar cur fodha le iomagain
agus troimh-cheile —agus sin gun ghuth air obair, no trioblaidean slainte, no
trioblaidean nar beathannan pearsanta.

Ach’s ann anns na h-amannan sin, agus na trioblaidean sin, a bhios sinn gu
sonraichte feumach air eisteachd ri Facal Dhe. Tha fhios agam fhin gurann
iomadh turas a thachair e gun robh mi air thuar a bhith baite ann an obair agus
dleasdanasan agus rudan eile, agus gun d’ fhuair mi faochadh thar gach uile
thuigse ann an earrann anns na Sgriobtairean: Bithibh samhach, agus tuigibh
gur mise Dia, tha an Tighearna ag radh rinn (Salm 46: 10). Gum biodh sinn uile
ag éisteachd risin, ann an samhchair agus ann an sith, agus gum biodh sinn a’
coiseachd tro na h-amannan seo, a tha dorcha ann an iomadh doigh, le Facal Dhé
mar lochran dar cois agus mar sholas dar ceum.

A guidhe gach beannachd oirbh,
Liam Alastair Crouse, Uibhist a Deas
Donnchadh Sneddon, Dun Eideann

© Nick Birse, air a chleachdadh fo chead CC

Seo doras Manachainn Obar Bhrothaig, ann an Sgire
Aonghais, far an deach Foirgheall Obar Bhrothaig, air neo ‘Litir
le Morairean na h-Alba chun a’ Phaip Eoin XXII’, a shoidhneadh
air 6 Giblean 1320. Am bliadhna, bidh rioghachd na h-Alba a’
comharrachadh 700 bliadhna o chaidh an litir a sgriobhadh
agus bidh am foirgheall ri Fhaicinn ann an Taighean-tasgaidh
na h-Alba airson na ciad uarach ann an 15 bliadhna.

B’ e aite gu math cudromach a bh’ anns an abaid seo, aira
steidheachadh leis an Righ Uilleam Garbh mac Eanraig (1142-
1214) agus b’ i a bu bheartaiche san rioghachd aig aon am,

le taic on chrun. Chaidh an abaid o fheum aig am an Ath-
leasachaidh agus tha i an-diugh ann an ciram Arainneachd
Eachdraidheil na h-Alba.



A Dhith:

Searmonaichean Ura

Tha fios againn uile gu bheil e na dhubhlan mor do
dh’Eaglais na h-Alba a bhith a’ lorg agus a’ treanadh
mhinistearan agus shearmonaichean eile (leughadaire-
an, OLMs agus diaconan), agus tha sin gu sonraichte fior
a thaobh shearmonaichean aig a bheil a’ Ghaidhlig. Ag
aithneachadh an dubhlain, agus na cnapan-starra a bh’
ann do chuid, tha an eaglais ag atharrachadh a’ phroiseis
aithneachaidh (discernment process), agus tha barrachd
fiosrachaidh ri lorg air larach-lin Eaglais na h-Alba:
https://www.churchofscotland.org.uk/serve/vocations/
first-steps

Tha sinn cuideachd a’ smaoineachadh air daoine le
Gaidhlig a tha a’ faireachdainn gu bheil Dia gan gairm
dhan mhinistrealachd, no a bhith an sas ann an searmo-
nachadh Facal Dhé ann an doigh eile. Tha fhios againn
gu bheil feum aig cuid aig beagan taic a bharrachd — mar
eisimpleir an fheadhainn aig a bheil deagh Ghaidhlig, ach
nach eil buileach misneachdail le “Gaidhlig na Cubaide”,
no a tha a’ faireachdainn nach eil an cuid gramair math
gu leor airson a bhith a’ searmonachadh. Tha sinn &
feuchainn ri goireasan agus taic a chruthachadh gus
searmonaichean ura a chuideachadh.

Ma tha sibh a’ cluinntinn gairm Dhé gus a Shoisgeul

a shearmonachadh anns a’ Ghaidhlig, agus tha sibh

ag iarraidh comhairle agus taic ann a bhith &’ curris @’
mhisneachd agus ris a’ chomas agad, nach sgriobh sibh
gu Donnchadh Sneddon, Oifigear Leasachaidh Eaglais na
h-Alba, aig sneddon.duncan@gmail.com. Nuair a tha sinn
a’ tuigsinn an t-seorsa taice a tha a dhith air searmona-
ichean Ura gu mionaideach, toisichidh sinn air an obair
libhrigidh.

Gaidhlig Shimplidh

Tha earrann ainmeil aig toiseach Soisgeil Eoin, ag radh,
Anns an toiseach bha am Facal. Air an darna laimh, tha sin

a’ coimhead air ais gu toiseach a’ Bhiobaill, far a bheil
sinn a’ leughadh gun do chruthaich Dia na néamhan agus
an talamh ann a bhith a’ labhairt, .i. tro Fhacal. Ach ged
a tha e soilleir gun robh Eoin gle eolach air Genesis agus
na Sgriobtairean ludhach, a reir coltais bha e reusanta
eolach air feallsanachd Ghreugach cuideachd. Bha feall-
sanaich, leithid Aristotle, a’ cleachdadh am facal logos,
chan ann a-mhain airson “facal”, ach airson “comhradh”,
no “deasbad”, no “seanchas”, cuideachd. Mar sin, ann an
doigh, tha beatha, ministrealachd, bas agus aiseirigh
losa caran coltach ri comhradh eadar Dia agus sinne air
an talamh — comhradh a thoisich nuair a thuirt e Biodh
solas ann.

An-diugh, tha an comhradh sin fhathast a’ dol. Ma tha
sinn airson guth Dhe a chluinntinn, tha e rilorg anns

a’ Bhioball. Agus ’s e an aon guth a th’ ann an-diugh’s

a bha e nuair a sgriobh Eoin a Shoisgeul. Ma tha thu &’
leughadh a’ Bhiobaill ann an clo, no air loidhne (tha e

ri faotainn ann an Gaidhlig aig https://www.bible.com/
en-GB/languages/gla), no ag éisteachd ri cuideigin eile
ga leughadh, cuimhnich gu bheil thu ag éisteachd ri guth
Dhé, agus ri comhradh na beatha.

Beagan cuideachaidh:

Air an darna laimh — on the one hand (lit. on the second
hand)

a-reir— according to (puts the noun in the genitive case)
feallsanachd — philosophy

feallsanaich — philosophers

aiseirigh — resurrection

aon — can be “one”, but here means “same”

ga leughadh - reading it

Co a bh’ ann an...
Tertius?

Chan eil an t-ainm “Tertius” a’ nochdadh ach aon turas
sa Bhioball, anns an Litir a-chum nan Romanach: Tha
mise Tertius, a sgriobh an litir seo, a’ cur failte oirbh anns an
Tighearna (Romanaich 16: 22). Tha cuid den bheachd gur
e Silas (caraid Phoil ann an Gniomharan nan Abstol) a bh’
ann, air sgath ’s gu bheil shalish ann an Eabhrais a’ cial-
lachadh “an treasamh”, direach mar a tha tertius ann an
Laideann, ach chan eil sin idir cinnteach. ’S ainm cuman-
ta do thraillean a bh’ ann an Tertius, agus ged a tha cuid



a’ smaoineachadh gur e traill aig Gaius a bh’ ann (bha Pol
a’ fuireach aig taigh Ghaiuis aig an am, Romanaich 16:
23), bhiodh e gu math annasach nan robh traill a’ cur na
failte aige fhein ann an litir. Mar sin, tha e comasach gure
traill a chaidh a shaoradh a bh’ ann. Chan eil fhios againn
cuin a dh’iompaicheadh e, ged-ta.

Leis gu bheil e @’ cur failte air na Criosdaidhean anns an
Roimh agus a’ cleachdadh ainm fhein, tha e coltach gun
robh iad ga aithneachadh, agus gur e Romanach a bh’
ann (fear de na h-ludhaich a chaidh air fogradh bhon
Roimh, mar a bh’ ann an Acuila agus Priscila? Gniom-
haran 18: 1 —4). Co-dhiu, bha e comhla ri Pol, ag obair
mar sgriobhaiche, a’ sgriobhadh na bha Pol ag radh (b’
e sin an doigh abhaisteach airson sgriobhadh aig an am
—neach ag aithris na bha aca ri radh, ach neach eile @’
sgriobhadh). Tha seanchas na h-eaglaise tratha ag
winnse gur e easbaig a’ bhaile Icononium (Konya an-di-
ugh, anns an Tuirc) a bh’ ann as deidh seo, agus gun do
bhasaich e mar mhartair, ach chan eil guth air sin anns
na Sgriobtairean.

Chan eil moran eolais againn idir air, ach nuair a tha

sinn @’ leughadh na litreach iongantaich seo, b’ fhiach e
smaoineachadh gun tainig e thugainn tro laimh agus o
pheann Thertiuis, am fear a bha — a réir coltais — na thraill
aig aon am. Rinn e obairionmholta a’ cuideachadh Phoil
leis an litir chudromach, phriseil seo.

Naidheachdan

Molaidh Mi E

Ann am Bearnaraigh Mortha clann a’ cleachdadh &’
chanain aca agus an teicneolais as uire gus an Tighear-
na a mholadh air loidhne. Tha am buidheann, air a bheil
“Molaidh Mi E” - fo stiuir an Urr. Uisdean Stiubhart — @’
coinneachadh ann an talla eaglais Bhearnaraigh, far a
bheil iad a’ seinn agus a’ claradh bhideothan, a’ cleach-
dadh a’ bhanna-leathain fhior-luath a tha ri fhaotainn
san eilean a-nis. Le taic bho MG Alba, Comataidh Gaidh-
lig Eaglais na h-Alba agus Comann na Gaidhlig, rinn iad
bhideo a’ seinn “Oidhche Shamhach” aig am na Nollaige
—athari fhaicinn an-seo: https://www.youtube.com/
watch?v=mAkSdyQ2xtw. Is math a rinn a’ chlann, agus
tha sinn an dochas gun cluinn sinn barrachd bhuapa san

am ri teachd.

Co-labhairt

Air Disathairne an 28mh dhen Mhairt, bidh Eaglais na
h-Alba a’ cumail co-labhairt, “An Ath Cheum”, ann an
Glaschu. A’ coinneachadh aig an lonad Renfield (aig Ea-
glais St Andrew’s West, no Renfield St Stephen’s mar a tha
aig cuid oirre), bidh oraidean agus buthan-obrach ann, a’
coimhead air leasachadh aite na Gaidhlig ann an Eaglais
na h-Alba, agus mar a tha sinn a’ dol a bhith a’ cleach-
dadh na Gaidhlig gus an Soisgeul a shearmonachadh @’
dol air adhart. Bidh barrachd fiosrachaidh ri fhaotainn
air larach-lin Eaglais na h-Alba, agus ni sin aithris air a’
cho-labhairt san ath aireamh de Na Duilleagan Gaidhlig.

Am Bioball air loidhne

A-réir Comann Bhioball na h-Alba, tha corris 300 duine
a’ cleachdadh a’ Bhiobaill Ghaidhlig air loidhne gach
mios. Tha Am Bioball Gaidhlig (1992), An Tiomnadh Nu-
adh anns an Eadar-Theangachadh Ur (2017) agus tionn-
daidhean eile rin lorg aig https://www.bible.com/en-GB/
languages/gla, agus faodar an leughadh air coimpiutair
no mar app air fon-laimhe no tablaid, le roghainn air
earrannan goirid a leughadh gach latha. Tha na Sgriob-
tairean rin lorg ann an corr is 900 canan air bible.com,
Gaidhlig na h-Eirinn agus Gaidhlig Eilean Mhanainn
nam measg.

Na Meadhanan Soisealta

Tha Eaglais na h-Alba a’ cur air doigh chunntasan
Gaidhlig air na meadhanan soisealta. Chan eil iad “beo”
fhathast aig am sgriobhaidh, ach nuair a tha iad ann,
bidh iad a’ sgaoileadh naidheachdan, urnaighean, ear-
rannan Sgriobtair agus rudan eile dhen leithid do luchd
na Gaidhlig air loidhne.

Ceartachadh

An-uiridh, anns Na Duilleagan Gaidhlig san t-Sultain,
chleachd sinn da rann bhon laoidh “Gradh Dhé”, agus
thuirt sinn gur e laoidh gun urra a bh’ ann. Tha sinn
taingeil do Chathy Mhoireasdan airson ar cur ceart —’s
e Cairistiona Mhoireasdan bho Sgalpaidh na Hearadh a
rinn an laoidh bhoidheach sin anns an 19mh linn.



AM FEAR-DEASACHAIDH

Ma tha sibh airson naidheachdan no beachdan a chur dhan Sgioba Deasachaidh,
faodar post-d a chur gu sneddon.duncan@®gmail.com.

Bardachd

Adhbhar Gaire

Le Liam Alastair Crouse

Nach cluinn thu an ceol ud a dheonaicheas gradh Dhe?
O éist ris an laoidh tha gun chaochladh gun aicheadh:
An osag na gaoithe thar aodann nan ard-bheann,

An gairich a’ chuain tha bith-bhuan air na traighean.

Le spiorad na Cruitheachd gu ciuin anns an aite

Tha tighinn fa-near dhomh mar bheannaich gu gradhmhor
Am bridean thug dion don mhac, losa, o namhaid -

Righ Herod ’s an t-eachraidh — fon fheamainn Ga fhalach.

Oir b’ fhada is cian bha an Trianaid na lathair

An cearnaidhean tuath air an cuairtich an saile;

Tha eachdraidh na Criosdachd gu diomhair san arainn
Mar neamhnaid co-shinte ri miorbhailean nadair.

O steidhicheadh trath ann nuair thainig an crabhach,
Air taisteal gu criochan na rioghachd fo aidmheil,
Chuir Coinneach air leathad an eaglais an caradh
Gu sgaoileadh na faisneachd aig faidhean air Parras.

An Soisgeul rinn fas as an larach sa bhagh ud,
An lathair na Trianaid bha riamh anns na h-airdean:
Fo sgail na Beinn’ Moire a’ comhnaidh le 'grasan -

Mar chaithris an Aoin air A chaoraich gun fhailneadh.

Tha solas na sithe san tir seo a’ comhnaidh,
Le beannachd an Triath a tha riarachadh dochais,
O mhullach nam beanntan gu gleanntan ar n-eolais,

Tha m’ anam gu muirneach an umhlachd Do throcair’.

Bha mi ann an Ceap Breatainn an-uiridh, turas a chord
na h-uiread rium. Bha aithris eibhinn aig Mairi Sine
Laomaind, a Ontario o thus le ceanglaichean laidir ri
Ceap Breatainn, air dhi cluinntinn na Gaidhlig nuair a
bha i beag, canan nach robh aice na h-oige. Bhiodh i &’
falbh a Cheap Breatainn tric a dh’fhuireach comhla ri
a seann-pharantan, a bhiodh a’ dol dhan eaglais gach
Didomhnaich. Chluinneadh Mairi Sine choir an canan
- nach aithnicheadh i ga bhruidhinn - ach a-mhain
am measg nan seann daoine air taobh a-muigh na
h-eaglaise. Bha i ag innse dhuinn gun robh i dhen
bheachd nach b’ i a’ Ghaidhlig a bhaia’ cluinntinn, ach
canan diomhair na h-Eaglaise!

Urnaigh

Dhe, stitir mi le d’ ghliocas,
Dhé, smachd mile d’ cheartas,
Dhe, foir mi le d’ throcair,
Dhe, comh’n mi le d’ chumhachd.

Dhe, lion mi le d’ lanachd,
Dhe, dion me le d’ sgaileachd,
Dhe, lion mi le d’ ghrasachd,
Air sgath do Mhic Unga.

Josa Criosda a shiol Dhaibhidh,
Fear-tathaich an teampuill,
Uan-lobairt a gharaidh,

A bhasaich air mo shon.

(Bho Carmina Gadelica, leabhar)



